
	1.  1. Նախագծի 1-ին կետի 3-րդ ենթակետով լրացվող 43-րդ կետով նախատեսվում է հետևյալը․
«43. «Մշակույթի զարգացման» հիմնադրամից, որպես վերջինիս կանոնադրությամբ նախատեսված հիմնական գործունեության առարկա՝ Հայաստանի Հանրապետության կրթության, գիտության, մշակույթի և սպորտի նախարարության ենթակայությամբ գործող թանգարանների կարիքների համար մարքեթինգային և վարչատնտեսական գործընթացներին վերաբերող ծառայությունների ձեռքբերում:»։
Այս առումով հարկ ենք համարում նշել, որ նախատեսված կարգավորումը խնդրահարույց է «Գնումների մասին» օրենքի, ինչպես նաև գնումների գործընթացի կազմակերպման կարգի համապատասխան կարգավորումների տեսանկյունից և նշված իրավական ակտերի տրամաբանությունից: Մասնավորապես՝ «Գնումների մասին» օրենքով հստակ կարգավորված են մեկ անձից գնման կազմակերպման գործընթացները, ուստի որևէ կազմակերպությունից կամ հիմնադրամից գնում կատարելու վերաբերյալ հստակ կարգավորումների նախատեսումը կարող է խնդրահարույց դիտարկվել Օրենքի պահանջների հետ:  
	Չի ընդունվել:
ՀՀ կառավարության 2024 թվականի  փետրվարի 29-ի N 306-Ա որոշմամբ հիմնադրվել է «Մշակույթի զարգացման» հիմնադրամը՝ որպես թանգարանների զարգացման և կառավարման ինստիտուցիոնալ միավոր, որի հիմնական նպատակն է թանգարանների կառավարման արդյունավետության բարձրացումը։ Նախատեսվել է, որ հիմնադրամի կողմից կիրականացվեն թանգարանների կառավարման և առաջխաղացման, մասնավորապես կազմակերպատնտեսական, անձնակազմի կառավարման, ֆինանսական և հանրահռչակման գործառույթները: Կառավարման նոր մոդելը հնարավորություն կտա իրականացնել թանգարանների կառավարչատնտեսական համակարգված կառավարում մեկ կենտրոնից, վարել ֆինանսական և անձնակազմի ներգրավման ճկուն քաղաքականություն, միաժամանակ նպաստելով տնօրենների և մասնագիտական ներուժի գիտահետազոտական աշխատանքի արդյունավետ իրականացմանը և թանգարանների գիտակրթական գործունեության զարգացմանը։ Թանգարանների կողմից ոչ բովանդակային լիազորությունների արտապատվիարկումը Հիմնադրամին նպատակ ունի բարձրացնելու թանգարանների ճանաչելիությունը, ինչպես նաև ներգրավելու հավելյալ ֆինանսական միջոցներ, որոնք պետք է ուղղվեն նույն թանգարանների ֆոնդերի հարստացմանը, նոր ժամանակակից ցուցադրությունների կազմակերպմանը, ինչպես նաև արտերկրից համաշխարհային համբավ ունեցող թանգարանների հետ համագործակցության ընդլայնմանը և Հայաստանում ժամանակավոր ցուցադրությունների կազմակերպմանը:
[bookmark: _GoBack]Միաժամանակ ՙՙԳնումների մասին՚՚ օրենքի 23-րդ հոդվածով սահմանված են մեկ անձից գնումներ կատարելու հիմքերը: Նշված հոդվածի 1-ին մասի 1-ին կետի համաձայն՝ գնումը կարող է կատարվել մեկ անձից՝ հատուկ կամ բացառիկ իրավունքի առկայության հիմքով: Միաժամանակ նշված հիմքով կատարվող գնումների ցանկը հաստատված է ՀՀ կառավարության 04.05.2017թ. թիվ 526-Ն որոշմամբ հաստատված կարգով: 

	 2. Նախագծի 1-ին կետի 5-րդ ենթակետի վերաբերյալ հարկ ենք համարում նշել, որ այն անհրաժեշտ է միավորել 4-րդ ենթակետով նախատեսվող փոփոխության հետ, քանի որ նույն կետի նույն պարբերության մեջ է նախատեսվում փոփոխություն կատարել:
	Ընդունվել է, նախագիծը խմբագրվել է:

	3. 3. Նախագծի 1-ին կետի 10-րդ ենթակետով նախատեսվում է նախատեսել նոր 29-րդ կետ՝ հետևյալ բովանդակությամբ․
«29) եթե մասնակիցը խախտել է գնման գործընթացի շրջանակում ստանձնած պարտավորությունը, որը հանգեցրել է վերջինիս հետագա մասնակցության դադարեցմանը և հրավերով նախատեսված չի եղել հայտի ապահովում, ապա մասնակցի կողմից հրավերով սահմանված ժամկետում գնման գնի, իսկ ընթացակարգն օրենքի 15-րդ հոդվածի 6-րդ մասի հիման վրա կազմակերպվելու դեպքում՝ պլանավորված (կանխատեսվող) գնման ընդհանուր գնի հինգ տոկոսը վճարելու դեպքում տվյալ մասնակիցը չի ներառվում գնումների գործընթացին մասնակցելու իրավունք չունեցող մասնակիցների ցուցակում: Եթե մասնակցի գնային առաջարկը գերազանցում է սույն ենթակետով նախատեսված գինը, ինչպես նաև եթե ընթացակարգը կազմակերպվում է օրենքի 15-րդ հոդվածի 6-րդ մասի 1-ին կետի հիման վրա և գինը սահմանված չէ ապա վճարվում է գնային առաջարկի հինգ տոկոսը.»։
Հարկ է նկատի ունենալ, որ վերոնշյալ կարգավորումը հակասում է «Գնումների մասին» օրենքի 6-րդ հոդվածի 1-ին մասի 6-րդ կետի կարգավորումներին, համաձայն որի՝ «Բացառությամբ սույն օրենքի 23-րդ հոդվածի 1-ին մասի 1-ին, 3-րդ, 4-րդ և 5-րդ կետերով նախատեսված ընթացակարգով գնում կատարելու դեպքերի, գնումների ընթացակարգերին մասնակցելու իրավունք չունեն այն անձինք` (…) որոնք հայտը ներկայացնելու օրվա դրությամբ ներառված են գնումների գործընթացին մասնակցելու իրավունք չունեցող մասնակիցների ցուցակում: Մասնակիցն ընդգրկվում է նշված ցուցակում, եթե`
ա. խախտել է պայմանագրով նախատեսված կամ գնման գործընթացի շրջանակում ստանձնած պարտավորությունը, որը հանգեցրել է պատվիրատուի կողմից պայմանագրի միակողմանի լուծմանը կամ գնման գործընթացին տվյալ մասնակցի հետագա մասնակցության դադարեցմանը և մասնակիցը հրավերով և (կամ) պայմանագրով սահմանված ժամկետում չի վճարել հայտի, պայմանագրի և (կամ) որակավորման ապահովման գումարը,
բ. որպես ընտրված մասնակից հրաժարվել կամ զրկվել է պայմանագիր կնքելու իրավունքից:»։
Ստացվում է, որ լրացվող կարգավորմամբ օրենքի շրջանակներից դուրս իրավունք է վերապահվում ցուցակում հայտնված մասնակցին։

	Ընդունվել է: Նախագիծը խմբագրվել է:



